
13 iyul 2021-ci il, çərşənbə axşamı2

Bakı şəhərinin Nəsimi rayonu ərazisində avtomobil 
yollarının yenidən qurulması işlərinin davam 
etdirilməsi ilə bağlı əlavə tədbirlər haqqında

Azərbaycan Respublikası Prezidentinin Sərəncamı
Azərbaycan Respublikası Konstitusiyası-

nın 109-cu maddəsinin 32-ci bəndini rəhbər 
tutaraq qərara alıram:

1. Bakı şəhərinin Nəsimi rayonu 
ərazisində avtomobil yollarının yenidən qu-
rulması işlərinin davam etdirilməsi məqsədilə 
“Azərbaycan Respublikasının 2021-ci il 
dövlət büdcəsində dövlət əsaslı vəsait 
qoyuluşu (investisiya xərcləri) üçün nəzərdə 
tutulan vəsaitin bölgüsü”nün 1.1.14-cü 
yarımbəndində göstərilmiş məbləğin 2,0 (iki) 
milyon manatı Azərbaycan Avtomobil Yolları 

Dövlət Agentliyinə ayrılsın.
2. Azərbaycan Respublikasının Maliyyə 

Nazirliyi bu Sərəncamın  1-ci hissəsində 
göstərilən məbləğdə maliyyələşməni təmin 
etsin.

3. Azərbaycan Respublikasının Nazirlər 
Kabineti bu Sərəncamdan irəli gələn 
məsələləri həll etsin.

İlham ƏLİYEV  
Azərbaycan Respublikasının Prezidenti

Bakı şəhəri, 12 iyul 2021-ci il

E.B.Bayramovun “Azərbaycan Respublikası 
Prezidentinin fəxri diplomu” ilə təltif edilməsi haqqında

Azərbaycan Respublikası Prezidentinin Sərəncamı
Azərbaycan Respublikası Konstitusiyası-

nın 109-cu maddəsinin 32-ci bəndini rəhbər 
tutaraq qərara alıram:

Azərbaycan Respublikası ilə Rusiya 
Federasiyası arasında qarşılıqlı əlaqələrin 
inkişafında xidmətlərinə görə Elman Bayram 

oğlu Bayramov “Azərbaycan Respublikası 
Prezidentinin fəxri diplomu” ilə təltif edilsin.

İlham ƏLİYEV  
Azərbaycan Respublikasının Prezidenti

Bakı şəhəri, 12 iyul 2021-ci il

Birləşmiş Millətlər Təşkilatının Qadınlara qarşı ayrı-
seçkiliyin ləğv olunması üzrə Komitəsinin 80-ci sessiyasında 

Azərbaycan Respublikası Hökumətinin altıncı dövri 
məruzəsinin təqdimatında Azərbaycan Respublikasını təmsil 

edəcək nümayəndə heyətinin tərkibi haqqında

Azərbaycan Respublikası Prezidentinin Sərəncamı
Azərbaycan Respublikası Konstitusiyasının 

109-cu maddəsinin 32-ci bəndini rəhbər tutaraq 
qərara alıram:

Birləşmiş Millətlər Təşkilatının Qadınla-
ra qarşı ayrı-seçkiliyin ləğv olunması üzrə 
Komitəsinin 2021-ci il oktyabrın 18-dən noyab-
rın 5-dək Cenevrə şəhərində keçiriləcək 80-ci 
sessiyasında Birləşmiş Millətlər Təşkilatının 
“Qadınlara qarşı ayrı-seçkiliyin bütün formaları-
nın ləğv olunması haqqında” Konvensiyası üzrə 
Azərbaycan Respublikası Hökumətinin altıncı 
dövri məruzəsinin təqdimatında Azərbaycan 
Respublikasını təmsil edəcək nümayəndə 
heyəti aşağıdakı tərkibdə müəyyən edilsin:

Nümayəndə heyətinin rəhbəri
Azərbaycan Respublikası Ailə, Qadın və 

Uşaq Problemləri üzrə Dövlət Komitəsinin sədri 

Nümayəndə heyətinin üzvləri
Azərbaycan Respublikası daxili işlər naziri-

nin müavini
Azərbaycan Respublikası iqtisadiyyat naziri-

nin müavini
Azərbaycan Respublikası səhiyyə nazirinin 

müavini
Azərbaycan Respublikası təhsil nazirinin 

müavini
Azərbaycan Respublikası əmək və əhalinin 

sosial müdafiəsi nazirinin müavini
Azərbaycan Respublikası gənclər və idman 

nazirinin müavini
Azərbaycan Respublikası kənd təsərrüfatı 

nazirinin müavini
Azərbaycan Respublikası Dövlət Statistika 

Komitəsi sədrinin müavini
Azərbaycan Respublikası Xarici İşlər 

Nazirliyinin Beynəlxalq hüquq və müqavilələr 
idarəsinin rəisi 

Azərbaycan Respublikası Ədliyyə Nazirli-
yinin İnsan hüquqları və ictimaiyyətlə əlaqələr 
idarəsinin rəisi

Azərbaycan Respublikası Maliyyə Nazirli-
yinin Sosial müdafiə, sosial təminat və səhiyyə 
sahələrinin maliyyəsi şöbəsinin müdiri.

İlham ƏLİYEV  
Azərbaycan Respublikasının Prezidenti

Bakı şəhəri, 12 iyul 2021-ci il

 “Ələt azad iqtisadi zonasının yaradılması və 
fəaliyyətinin təşkili haqqında” Azərbaycan 

Respublikası Prezidentinin 2020-ci il 22 may tarixli 
1032 nömrəli Fərmanında dəyişiklik edilməsi barədə

Azərbaycan Respublikası Prezidentinin Fərmanı
Azərbaycan Respublikası Konstitusiyası-

nın 109-cu maddəsinin 32-ci bəndini rəhbər 
tutaraq qərara alıram: 

“Ələt azad iqtisadi zonasının yaradılması 
və fəaliyyətinin təşkili haqqında” Azərbaycan 
Respublikası Prezidentinin 2020-ci il 22 may 
tarixli 1032 nömrəli Fərmanının (Azərbaycan 

Respublikasının Qanunvericilik Toplusu, 
2020, № 5, maddə 557) 5.3-cü bəndi ləğv 
edilsin. 

İlham ƏLİYEV  
Azərbaycan Respublikasının Prezidenti

Bakı şəhəri, 12 iyul 2021-ci il

Azərbaycan Respublikasının Nazirlər  Kabinetinin Qərarı
№  197                                                                            Bakı şəhəri,  8  iyul  2021-ci il
“Xəstəliyi olan şəxsin transplantasiya-

ya ehtiyacının olub-olmamasının müəyyən 
edilməsi üçün tibb müəssisəsinə göndərişin 
və tibb  müəssisəsinin  həkim  komissiya-
sının qərarının Forması”nın təsdiq edilməsi 
haqqında

“İnsan orqan və toxumalarının donorluğu 
və transplantasiyası haqqında” Azərbaycan 
Respublikasının 2020-ci il 20 oktyabr tarixli   
189-VIQ nömrəli Qanununun tətbiqi barədə” 
Azərbaycan Respublikası Prezidentinin 2020-ci 
il 8 dekabr tarixli 1208 nömrəli Fərmanının    
1.1.10-cu yarımbəndinin icrasını təmin etmək 
məqsədilə Azərbaycan Respublikasının Nazirlər 
Kabineti qərara alır:

1. “Xəstəliyi olan şəxsin transplantasiya-
ya ehtiyacının olub-olmamasının müəyyən 
edilməsi üçün tibb müəssisəsinə göndərişin 
Forması” təsdiq edilsin (1 nömrəli əlavə).

2. “Xəstəliyi olan şəxsin transplantasiya-
ya ehtiyacının olub-olmamasının müəyyən 
edilməsi üçün tibb müəssisəsinin həkim komis-
siyasının qərarının Forması” təsdiq edilsin  
(2 nömrəli əlavə).

3. Bu Qərar 2022-ci il yanvarın 1-dən 
qüvvəyə minir. 

Əli ƏSƏDOV  
Azərbaycan Respublikasının Baş naziri

Azərbaycan Respublikasının Nazirlər Kabinetinin Qərarı
№  198                                                                           Bakı şəhəri,  9  iyul  2021-ci il
“Yeni növ koronavirus (COVID-19) in-

feksiyası ilə mübarizə tədbirlərində iştirak 
edən tibb işçilərinin əməkhaqlarına müddətli 
əlavənin müəyyən edilməsi barədə” 
Azərbaycan Respublikası Nazirlər Kabine-
tinin 2020-ci il 25 mart tarixli 112 nömrəli 
Qərarında dəyişiklik edilməsi haqqında

“Yeni növ koronavirus (COVID-19) infeksi-
yası ilə mübarizə tədbirlərində iştirak edən tibb 
işçilərinin sosial müdafiəsinin gücləndirilməsi 
haqqında” Azərbaycan Respublikası Prezi-
dentinin 2020-ci il 18 mart tarixli 1947 nömrəli 
Sərəncamının 2.1-ci bəndinə uyğun olaraq 
Azərbaycan Respublikasının Nazirlər Kabineti 
qərara alır:

“Yeni növ koronavirus (COVID-19) infeksi-
yası ilə mübarizə tədbirlərində iştirak edən tibb 
işçilərinin əməkhaqlarına müddətli əlavənin 
müəyyən edilməsi barədə” Azərbaycan Res-
publikası Nazirlər Kabinetinin 2020-ci il 25 mart 
tarixli 112 nömrəli Qərarının (Azərbaycan Res-
publikasının Qanunvericilik Toplusu, 2020, № 3,  
maddə 373, № 6, maddə 792, № 8, maddə 
1118, № 11, maddə 1386; 2021, № 4, maddə 
398; Azərbaycan Respublikası Nazirlər Kabine-
tinin 2021-ci il 8 yanvar tarixli 2 nömrəli Qərarı) 
2-ci hissəsində “iyunun 1-dək” sözləri “avqustun 
1-dək” sözləri ilə əvəz edilsin.

Əli ƏSƏDOV  
Azərbaycan Respublikasının Baş naziri

 “Məşğulluq haqqında” Azərbaycan Respublikasının Qanununda dəyişiklik edilməsi barədə” 
Azərbaycan Respublikasının 2021-ci il 27 may tarixli 336-VIQD nömrəli Qanununun tətbiqi 

və “Məşğulluq haqqında” Azərbaycan Respublikasının 2018-ci il 29 iyun tarixli 1196-VQ 
nömrəli Qanununun tətbiqi barədə” Azərbaycan Respublikası Prezidentinin 2018-ci il  

14 avqust tarixli 233 nömrəli Fərmanında dəyişiklik edilməsi haqqında

Azərbaycan Respublikası Prezidentinin Fərmanı
Azərbaycan Respublikası Kons-

titusiyasının 109-cu maddəsinin 
19-cu və 32-ci bəndlərini rəhbər 
tutaraq, “Məşğulluq haqqında” 
Azərbaycan Respublikasının Qanu-
nunda dəyişiklik edilməsi barədə” 
Azərbaycan Respublikasının 2021-ci 
il 27 may tarixli 336-VIQD nömrəli 
Qanununun qüvvəyə minməsi ilə 
əlaqədar həmin Qanunun tətbiqini 
təmin etmək məqsədilə qərara alı-
ram:  

1. Müəyyən edilsin ki:
1.1. “Məşğulluq haqqında” 

Azərbaycan Respublikası Qanununun 
24.12-ci (hər iki halda) və   24.13-cü 
maddələrində nəzərdə tutulmuş 
müvafiq icra hakimiyyəti orqanının 
səlahiyyətlərini Azərbaycan Respubli-
kasının Prezidenti həyata keçirir;

1.2. həmin Qanunun 24.12-ci (hər 
iki halda) və 24.13-cü maddələrində 
“orqan (qurum)” dedikdə Azərbaycan 
Respublikasının Əmək və Əhalinin 
Sosial Müdafiəsi Nazirliyi nəzərdə 
tutulur.      

2. Azərbaycan Respublikasının 

Nazirlər Kabineti “Məşğulluq haqqın-
da” Azərbaycan Respublikasının Qa-
nununda dəyişiklik edilməsi barədə” 
Azərbaycan Respublikasının 2021-ci 
il 27 may tarixli 336-VIQD nömrəli 
Qanunundan irəli gələn məsələləri 
həll etsin.

3. Azərbaycan Respublikasının 
Əmək və Əhalinin Sosial Müdafiəsi 
Nazirliyi:

3.1. “Məşğulluq haqqında” 
Azərbaycan Respublikası Qanununun 
24.12-ci maddəsinə uyğun olaraq, 
özünüməşğulluğa cəlb olunmuş 
şəxslərin fəaliyyətinin müqavilə 
müddətində monitorinqini (elektron 
monitorinq istisna olmaqla) aparan 
Azərbaycan Respublikasının Əmək 
və Əhalinin Sosial Müdafiəsi Na-
zirliyinin işçilərinə nəqliyyat xərcləri 
üçün “İşsizlikdən sığorta haqqında” 
Azərbaycan Respublikası Qanu-
nunun 19.0.2.5-ci maddəsində 
nəzərdə tutulmuş vəsait hesabına 
ödənilən kompensasiyanın məbləğini 
bir ay müddətində müəyyən edib 
Azərbaycan Respublikasının 

Prezidentinə məlumat versin;
3.2. həmin Qanunun 24.13-cü 

maddəsinə uyğun olaraq, həmin 
Qanunun    24.1.3-cü maddəsində 
nəzərdə tutulmuş təlimlərin 
keçirilməsi ilə bağlı “İşsizlikdən 
sığorta haqqında” Azərbaycan 
Respublikası Qanununun  19.0.2.5-ci 
maddəsində nəzərdə tutulmuş 
vəsait hesabına ödənilən təlim 
xərclərinin, o cümlədən təlim materi-
allarının hazırlanması xərclərinin və 
təlimçilərə ödənilən haqqın məbləğini 
bir ay müddətində müəyyən edib 
Azərbaycan Respublikasının 
Prezidentinə məlumat versin;

 3.3. “Məşğulluq haqqında” 
Azərbaycan Respublikasının Qanu-
nunda dəyişiklik edilməsi barədə” 
Azərbaycan Respublikasının 2021-ci 
il 27 may tarixli 336-VIQD nömrəli 
Qanunundan irəli gələn digər 
məsələləri həll etsin. 

4. “Məşğulluq haqqında” 
Azərbaycan Respublikasının 
2018-ci il 29 iyun tarixli  1196-VQ 
nömrəli  Qanununun tətbiqi 

barədə” Azərbaycan Respublikası 
 Prezidentinin  2018-ci il 24 avqust 
tarixli 233 nömrəli Fərmanında 
(Azərbaycan  Respublikasının Qanun-
vericilik Toplusu, 2018, № 8, maddə 
1683; 2019, № 7, maddə 1217; 2020, 
№ 5, maddə 561, № 9, maddə 1142) 
aşağıdakı dəyişikliklər edilsin:

4.1. 2.1-ci bəndə “24.11-ci,” 
sözlərindən sonra “24.12-ci (hər 
iki halda), 24.13-cü,” sözləri əlavə 
edilsin;

4.2.  2.3-cü bənd ləğv edilsin;
 4.3.  2.4-cü bənddə  “və 35.2-ci 

maddələrində” sözləri “maddələrində, 
33.2-ci maddəsinin  ikinci cümləsində 
və 35.2-ci maddəsində” sözləri ilə 
əvəz edilsin;

4.4. 2.5-ci bəndə “24.8-ci,” 
sözlərindən sonra “24.12-ci (hər 
iki halda), 24.13-cü,” sözləri əlavə 
edilsin.

İlham ƏLİYEV  
Azərbaycan Respublikasının 

Prezidenti
Bakı şəhəri, 12 iyul 2021-ci il

Vətən müharibəsi və müharibədən sonra Azərbaycanın xarici 
siyasəti mövzusunda diplomatiya həftəsinin açılışı olub

AZƏRTAC xəbər verir ki, 
mərasimdə əvvəlcə Azərbaycanın 
ərazi bütövlüyü uğrunda canların-
dan keçən şəhidlərimizin xatirəsi bir 
dəqiqəlik sükutla yad olunub.

Tədbirdə Xarici İşlər Nazirliyi 
nəzdində fəaliyyət göstərən Diplo-
matiya könüllülərinin rəhbəri Nigar 
Eyvazzadə layihənin təqdimatını 
edərək, bu çərçivədə həyata 
keçiriləcək fəaliyyət barədə danışıb.

Qeyd edilib ki, diplomatiya həftəsi 
Azərbaycanda fəaliyyət göstərən kö-
nüllü təşkilatlarının və hərəkatlarının 
nümayəndələrinin iştirakı ilə iyulun 
12-26-da keçiriləcək. İştirakçıların iki 
həftə ərzində Azərbaycanın Vətən 
müharibəsi dövründə xarici siyasəti, 
habelə müzəffər Ali Baş Komanda-
nın rəhbərlik etdiyi şanlı Azərbaycan 
Ordusunun qazandığı tarixi zəfər 
haqqında ətraflı məlumatlandırılması 
üçün Xarici İşlər Nazirliyi və digər 
dövlət qurumlarının yüksək səviyyəli 
nümayəndələri, habelə Azərbaycanın 
xarici ölkələrdəki diplomatik 
nümayəndəliklərinin rəhbərləri, 
Vətən müharibəsinin iştirakçıları, 
onu işıqlandıran xarici jurnalistlər, 
tanınmış ictimai xadimlər ilə görüşləri 
keçiriləcək. Bununla yanaşı, layihə 
çərçivəsində bir sıra mədəni proqram-
ların, ekskursiya və səfərlərin təşkili 
nəzərdə tutulub.

Mərasimdə ölkə rəhbərliyinə, 
Azərbaycan gəncliyinə, o cümlədən, 

könüllülər hərəkatına göstərilən 
diqqət və yüksək dəyərə görə 
təşəkkür ifadə edilib.

Tədbirdə 44 günlük Vətən 
müharibəsi dövründə yaşanmış 
hadisələrin bir hissəsini özündə ehti-
va edən videokollaj nümayiş olunub.

Salamlama nitqi ilə çıxış edən 
ADA Universitetinin prorekto-
ru Fariz İsmayılzadə bu ali təhsil 
ocağının XİN-lə birgə 44 günlük 
Vətən müharibəsi və ondan sonrakı 
mərhələdə həyata keçirilən xari-
ci siyasət mövzusunda gənclərin 
məlumatlandırılması layihəsinin 

təşkilatçısı qismində çıxış etməkdən 
məmnunluğunu bildirib. O, 
Azərbaycanın beynəlxalq müstəvidə 
layiqincə tanıdılması baxımından 
gənclərin mühüm rol oynadığını 
vurğulayıb.

Açılış mərasiminin əsas 
 qonağı, Azərbaycan Respublikası 
 Prezidentinin köməkçisi – Prezident 
Administrasiyasının Xarici siyasət 
məsələləri şöbəsinin müdiri Hikmət 
Hacıyev çıxış edərək, tədbirin bir il 
əvvəl Ermənistanın Azərbaycanın 
Tovuz rayonu istiqamətində dövlət 
sərhədində növbəti təcavüz aktına əl 
atması tarixinə təsadüf etdiyini vurğu-
layıb. Azərbaycan Silahlı Qüvvələrinin 
düşmənin hərbi təxribatlarını layiqincə 
cavablandırdığı və 44 günlük Vətən 
müharibəsi nəticəsində Prezident, 
müzəffər Ali Baş Komandan İlham 

Əliyevin rəhbərliyi ilə qəhrəman 
ordumuzun qazandığı şanlı zəfərin 
ölkəmizin tarixinə qızıl hərflərlə daxil 
olduğu qeyd edilib. Münaqişənin 
keçmişdə qaldığını qeyd edən Hikmət 
Hacıyev Azərbaycan qarşısında 

duran əsas vəzifələrdən, xüsusilə 
də azad olunmuş ərazilərin yenidən 
qurulması prosesindən, bu ərazilərin 
minadan təmizlənməsindən, beləliklə, 
məcburi köçkünlərin öz evlərinə 
təhlükəsiz və ləyaqətli şəkildə geri 
dönüşünün təmin olunmasından 
danışıb. Təməlində milli maraqlar da-
yanan Azərbaycan xarici siyasətinin 
bundan sonra da bölgədə və dünya-
da sülh və təhlükəsizliyin, beynəlxalq 
hüququn təmin edilməsinə yönələcəyi 
vurğulanıb.

Tədbirin sonunda H.Hacıyev işti-
rakçıların suallarını cavablandırıb.

İyulun 12-də Azərbaycan Respublikası Xarici İşlər Nazirliyi 
və ADA Universitetinin birgə təşkilatçılığı ilə “44 günlük Vətən 
müharibəsi və müharibədən sonra Azərbaycanın xarici siyasəti” 
mövzusunda diplomatiya həftəsinin açılış mərasimi keçirilib.

Qeyd: Qərara edilmiş əlavələrin tam mətni ilə www.nk.gov.az və 
www.xalqqazeti.com saytlarında tanış ola bilərsiniz.

Hərbi qulluqçular üçün 
beynəlxalq humanitar  hüquq 

mövzusunda seminarlar keçirilib
 Bu ilin fəaliyyət planına əsasən, Müdafiə 

Nazirliyinin dəstəyi və Beynəlxalq Qızıl Xaç 
Komitəsinin (BQXK) təşkilatçılığı ilə hərbi qulluqçular 
üçün beynəlxalq humanitar hüquq mövzusunda 
seminarlar keçirilib.

Müdafiə Nazirliyinin mətbuat xidmətindən AZƏRTAC-a bildiriblər ki, 
seminarlar zamanı BQXK-nin Azərbaycan nümayəndəliyinin əməkdaşları 
şəxsi heyət qarşısında müxtəlif mövzularda çıxış edib və onları maraqlan-
dıran sualları cavablandırıblar.

